
कलीसिया क्या है?
कलीसिया के  बारे में प्रश्न

आज बहुत से लोग चर्च अर्थात् कलीसिया को एक इमारत समझते हैं।

कलीसिया के  बारे में यह बाइबल आधारित समझ नहीं है। ‘‘चर्च’’ शब्द

यूनानी शब्द एक्कलीसिया से आता है जिसकी परिभाषा ‘‘एक मण्डली’’ या

‘‘बुलाए गए लोगों’’ से है। ‘‘चर्च’’ के  मूल अर्थ का सम्बन्ध इमारत से नहीं,

बल्कि लोगों से है। यह विडम्बना है कि जब आप लोगों से पूछते हैं कि वह

किस चर्च या कलीसिया में अराधना के  लिए जाते हैं, तो वे अकसर किसी

इमारत से इसका परिचय देते हैं। रामियों 16:5 कहता है क ‘‘...उनके  घर में

एकत्र होने वाली कलीसिया को भी नमस्कार।’’ पौलुस उनके  घर में एकत्र

होनी वाली कलीसिया की बात करता है – न कि कलीसिया की इमारत के

विषय में, परन्तु विश्वासियों की देह के  लिए।

कलीसिया मसीह की देह है, जिसका वह सिर है। इफिसियों 1:22-23

कहता है कि, ‘‘परमेश्वर ने सब कु छ मसीह के  पाँवों तले कर दिया और उसे

सब वस्तुओं पर शिरोमणि ठहराकर कलीसिया को दे दिया। यह उसकी देह है

और उसी की परिपूर्णता है, जो सब में सब कु छ पूर्ण करता है।" पिन्तेकु स्त

के  दिन से (प्रेरितों के  काम अध्याय 2) मसीह की देह सब विश्वासियों से

मिलकर मसीह के  पुन आगमन तक बनी हुई है। मसीह की देह में दो पहलू

सम्मिलित है:



1) सार्वभौमिक कलीसिया में वे सब सम्मिलित है जिन का यीशु मसीह के

साथ व्यक्तिगत सम्बन्ध है। ‘‘क्योंकि हम सब ने क्या यहूदी हो या यूनानी,

क्या दास हो क्या स्वतंत्र, एक ही आत्मा के  द्वारा एक देह होने के  लिए

बपतिस्मा लिया और हम सबको एक ही आत्मा पिलाया गया’’ (कु रिन्थियों

12:13)। यह वचन कहता है कि जो कोई विश्वास करता है वह मसीह की

देह का भाग है और प्रमाण के  रूप में उसने मसीह की आत्मा को पाया है।

परमेश्वर की विश्वव्यापी कलीसिया वह है जिसने यीशु मसीह पर विश्वास के

द्वारा उद्धार पाया है।

2) गलातियों 1:1-2: में स्थानीय कलीसिया का विवरण दिया हुआ है :

‘‘पौलुस की... और सारे भाईयों की ओर से जो मेरे साथ हैं, गलातिया की

कलीसियाओं के  नाम।’’ यहाँ हम देखते हैं कि गलातिया प्रदेश में कई

कलीसियाऐं थी – जिन्हें हम स्थानीय कलीसिया कह कर पुकारते है।

बैपटिस्ट कलीसिया, लूथरन कलीसिया, कै थोलिक कलीसिया आदि, यह

विश्वव्यापी कलीसिया नहीं है – अपितु स्थानीय कलीसिया है, विश्वासीयों का

एक स्थानीय समूह है। विश्वव्यापी कलीसिया में वे सम्मिलित हैं जो मसीह से

सम्बन्धित हैं और उस पर उद्धार के  लिए विश्वास करते हैं। इस विश्वव्यापी

कलीसिया के  सदस्यों को स्थानीय कलीसिया में संगति और उन्नति के  लिए

जाना चाहिए।

सन्क्षेप में, कलीसिया कोई इमारत या कोई एक सम्प्रदाय नहीं है। बाइबल के

अनुसार, कलीसिया मसीह की देह है - वह सब जिन्होंने यीशु मसीह पर



उद्धार के  लिए विश्वास किया है (यूहन्ना 3:16; 1कु रिन्थियों 12:13)।

स्थानीय कलीसिया विश्वव्यापी कलीसिया के  सदस्यों की संगति है। स्थानीय

कलीसिया वह स्थान है जहाँ विश्वव्यापी कलीसिया के  सदस्य 1 कु रिन्थियों

अध्याय 12 मे ‘‘देह’’ के  लिए दी हुई व्यवस्था: उत्साहित करना, शिक्षा देना,

और प्रभु यीशु मसीह के  ज्ञान और अनुग्रह में एक दूसरे की उन्नति करने को

पूरी तरह व्यवहार में ला सकते है।

